
Ikerketaren arloko Errektoreordetza 

ATARIKOA 

Ikerketa–jakintzaren sortzaile, irakaskuntzaren oinarri, komunitatearen 
aurrerapenerako bidea eta jakintza gizarteari transferitzeko sostengua– 
UPV/EHUren funtsezko zeregina da. Horregatik, unibertsitate honen helburu 
nagusietako bat da ikerketa zientifiko, tekniko, humanistiko eta artistikoa 
lantzea, eta ikertzaileak sortzea. Ildo horretatik, unibertsitateak ikertaldeen 
sorkuntza eta garapena bultzatzen du, eta kalitatea, diziplinartekotasuna eta 
taldeak bikaintasun sareetan txertatzea bultzatzen du, bai eta beste erakunde 
edo enpresa batzuekin ikertalde mistoak sortzea ere. 

Unibertsitatearen Estatutuetan adierazten den bezala, UPV/EHUk onartu eta 
bermatu egiten du ikertzeko askatasuna, zientzialariek onetsitako lege eta kode 
deontologikoen mugen barruan. Konpromisoa du, era berean, euskara sustatzeko 
ikerketan eta zientziaren zabalkuntzan, bai eta berdintasunaren eta 
garapenerako lankidetzaren arloko ikerketa ere, mundu osoan garapen gizatar 
eta iraunkorra lortzeari traba egiten dioten arazoak hobeto ezagutu eta ulertzeari 
begira.  

Laguntzen deialdi hau egiten dugu 2016. urterako, kalitatezko ikerketa 
sustatzeko, ikerketarako baliabideak egokitu eta hobetzeko eta jakintzaren 
transferentzia bultzatzeko, gure unibertsitateko ikertzaileei erraztasunak 
emanez jakintzaren arlo guztietan. 

Xede horretarako 750.000 euro bideratuko dira aurrekontuan, Eusko 
Jaurlaritzarekin formalizatutako programa-kontratuaren barruan “Ikerkuntza 
sustatu”, 1.1. lerroa. Ikerketa-proiektuak, taldeak eta azpiegitura zientifikoa” eta 
“Transferentzia eta Berrikuntza, gizarte erronkei bideratutako ikerketa 
kolaboratiboa lerroa ” ekintzetan esleitutako finantziazioan oinarrituta dagokion 
aurrekontu kredituaren arabera. 

Horrela, Ikerketa, Garapen eta Berrikuntza Batzordeak bere oniritzia eman 
ondoren eta Gobernu Kontseiluak 2016ko martxoaren 10ean onespena eman eta 
gero, Ikerketaren arloko Errektoreordetzak jarraian zehazten diren diru 
laguntzak emateko deialdia argitaratzea erabaki du. Modalitate hauek daude: 

 I. modalitatea: Ikerketan hasteko edo ikerketari berriro ekiteko 
laguntzak. 

 II. modalitatea: Ikerketa proiektuak. 

 III. modalitatea: Unibertsitatea-Gizartea ikerketa proiektuak. 

1. oinarria. DEIALDIAREN HELBURUA 

Deialdi honen helburua UPV/EHUko irakasle eta ikertzaileen ikerketa lana 
erraztea eta sustatzea eta horren kalitatea hobetzea da, eta, horretarako, 
laguntzak emango dira UPV/EHUko ikertaldeetako kideen ikerketa arloko 
ibilbidea indartzeko.  

Deialdi honen xedea jakintza sortzea eta jakintza hori gizartearen eskura jartzea 
da, UPV/EHUk eragile ekonomiko eta sozialekin elkarlanean jardunez, horiek 
beharrezkoa baitute jakintza, berritzeko. Laguntzei esker, ikertzaileak prestatu 
ahal izango dira bost jakintza arloetan: Zientziak, Ingeniaritza eta Arkitektura, 
Osasun Zientziak, Zientzia Sozial eta Juridikoak, Artea eta Giza Zientziak. 

Ikerketako ekintzen bidez helburu hauek lortu nahi ditugu: 

• Jakintzaren maila handitzea, bere horretan ondasuna den aldetik. 

• Berrikuntza lehiakortasuna indartzeko eta gizarte ongizatea hobetzeko 
elementu gisa sustatzea. 

• Jakintza transferitzen eta unibertsitatearen eta gizartearen arteko 
harremanak dinamizatzen eta estutzen laguntzea. 

 

2. oinarria. DEIALDI HONETAKO LAGUNTZEN ONURADUN IZATEKO 
BALDINTZAK 

Ezin izango dituzte laguntza hauek eskatu ondorengo egoeretako batean dauden 
pertsonek: 

2.1. Epai irmo bidez diru laguntzak edo laguntza publikoak jasotzeko aukera 
galdu izatea. 

2.2. Diru laguntzak itzultzeagatiko betebeharrak egunean ez izatea. 

2.3. Ebazpen irmo bidez lege honen edo beste lege batzuen arabera diru laguntzak 
jasotzeko aukera galdu izatea. 

I. MODALITATEA 

Ikerketan hasteko edo ikerketari berriro ekiteko laguntzak 

3. oinarria. IKERKETAN HASTEKO EDO IKERKETARI BERRIRO EKITEKO 
LAGUNTZEN HELBURUA 

Unibertsitateko irakasleek ikerketari ekiteko edo berrekiteko aukerak erraztea 
eta bultzatzea, horretarako diru laguntzak emanez ikerketak diseinatu eta 
garatzeko bost jakintza arloetan: Zientziak, Ingeniaritza eta Arkitektura, Osasun 
Zientziak, Zientzia Sozial eta Juridikoak, eta Artea eta Giza Zientziak. 

Helburu honek bi alde ditu: 

• UPV/EHUn hasi berriak diren irakasleei ikerketa lanari ekiten laguntzea.  

• Arrazoi bategatik edo besteagatik ikerketa proiektu edo kontratuetan parte 
hartu ez duten irakasle doktoreek ikerketa lanari berrekitea. 

4. oinarria. LAGUNTZEN HELBURUAK 

Hauek dira deialdiaren helburuak: 

4.1. Ikerketa proiektuen proposamenak prestatzea erakunde publiko eta 
pribatuen lehiaketa deialdietan aurkezteko. 

4.2. Nazioarteko ospea eta erreferentziazko komunitatearen harrera ona duten 
argitaletxe eta aldizkarietan lanak argitaratzea eta patenteak, prototipoak eta 
merkaturatzeko moduko gainerako produktuak eskuratzea. 

Jarduerek gehienez 12 hilabete iraungo dute, laguntza ematen denetik hasita.  

5. oinarria. IKERTALDE ESKATZAILEEN EZAUGARRIAK 

Ikertaldeak UPV/EHUrekiko lan lotura motari buruzko baldintzaren bat (5.1 atala) 
eta taldeak osatzeko baldintzak (5.2 atala) betetzen dituzten ikertzaileek osatu 
ahal izango dituzte. 

5.1. UPV/EHUrekiko lan lotura motak: 

5.1.1. Eskaera UPV/EHUrekiko kontratu iraunkorra edo estatutu bidezko lotura 
iraunkorra duten langileek egin behar dute. 

5.1.2. Aldi baterako kontratua duten langile ez iraunkorrek ere egin dezakete, 
betiere, kontratuaren iraupena eskaeran proposatutako ikerketa jarduerak 
irauten duenaren % 70ekoa baldin bada. 

Ondorio horretarako, langile ez iraunkortzat hartuko dira, beste batzuen artean: 

i. Zientzia, Teknologia eta Berrikuntzari buruzko 14/2011 Legearen 21., 22. eta 
23. artikuluetan ezarritako kontratu modalitateen bidez UPV/EHUrekin 
lotura duten ikertzaileak. 

ii. Prestatzen ari diren doktoratu aurreko ikertzaileak, praktika aldian 
daudenak. 

iii. UPV/EHUko eta Eusko Jaurlaritzako deialdietako doktoratu ondoko 
ikertzaileak. 

Prestatzen ari diren doktoratu aurreko ikertzaileei dagokienez, doktorego 
tesiaren zuzendariak proiektuaren taldeko kide izan behar du eta kontratuak ezin 
du 2015eko ekainaren 30a baino lehen amaitu. 

 

5.2. Ikertaldeak osatzeko baldintzak: 

5.2.1. Taldea, gutxienez, 5.1.1 atalean aipatutako taldeetako bi ikertzailek 
osatuko dute; horietatik batek gutxienez doktore izan behar du. 

5.2.2. Ikertaldeko inork ezin izango du: 

i. Azken bi urteotan ikerketa proiektu eta UPV/EHUko zein Euskal 
Unibertsitate Sistemako taldeetan (finkatuak) aritutakoak izan. 

ii. Eragile sozialekin denera 10.000 eurotik gorako kontratuak izan, 
Unibertsitateen abenduaren 21eko 6/2001 Lege Organikoaren 83. 
artikuluan ezarritakoaren arabera. 

iii. Modalitate honetako beste eskaera batean parte hartu edo aurreko 
deialdiren bateko ikerketan hasteko laguntzarik indarrean izan. 

iv. 2016an jardunean dauden UPV/EHUko ikertaldeetan edo Euskal 
Unibertsitate Sistemako taldeetan (finkatuetan) parte hartu. 

5.2.3. Baldin eta deialdi honetako modalitate desberdinetara aldi berean eskaera 
bat baino gehiago aurkezten bada eta bat baino gehiago ontzat jotzen badira, 
ikertzaile nagusiak bakarra aukeratu beharko du. Horietako bat III. 
modalitatekoa bada, ordea, horrek izango du lehentasuna. 

6. oinarria. ERAKUNDEKO KIDETZEA 

6.1. Ikerketaren emaitza guztietan (argitalpenak, patenteak, prototipoak edo 
erabilgarritasun ereduak), baita sortutako jakintza zabaltzeko eta ustiatzeko 
komunikazio zientifikoko ekintza orotan ere (parte hartzen den txosten, hitzaldi, 
biltzar eta ekitaldi zientifiko guztiak), ikertzaileek UPV/EHUko kide direla adierazi 
beharko dute, baita honen nortasun irudia jarri ere, unibertsitateak ezarritako 
baldintzetan. 

6.2. Ikertzaileek zein erakundeko kide diren adierazteaz gain, eskerrak emateko 
atalean ikerketa ahalbidetu duen finantziazioa eman duten erakundeen izena ere 
jarri beharko da. 

 

7. oinarria. DIRU LAGUNTZEN ZENBATEKOA ETA IZAERA 

7.1. Honako hauetarako laguntza eskatu ahal izango da: 

a. Material suntsigarria. Proiekturako beharrezkoa bada eta behar bezala 
justifikatzen bada. 

b. Bidaiak eta dietak. Eskaeran proposatutako zereginak betetzeko edo 
emaitzak biltzar zientifiko garrantzitsuetan zabaltzeko badira. 

c. Bestelako gastuak. Beti izango dira aurreko partidetan sartu ezin diren 
kontzeptuei dagozkienak eta behar bezala justifikatuak. 

d. Salbuespen gisa, ekipamendu txikia eska liteke, betiere, kostua 3.000 

eurotik gorakoa ez bada. Modalitate honetan ez da sartzen ekipamendu 
informatiko arrunta erostea: ordenagailuak, ordenagailu eramangarriak, 
inprimagailuak… 

7.2. Ekipamendu zientifikoaren erabilerak eragindako gastu guztiak material 
suntsigarriaren atalean jarriko dira.  

SGIker Ikerkuntzarako Zerbitzu Orokorrak erabiltzen direnean ere zerbitzu 
horien kostua material suntsigarriaren atalean jarri beharko da. 

7.3. Bidaia eta dieten atalean sartutako zenbatekoek, baita egonaldi laburrei 
dagozkie nek ere (gehienez lau astekoak), lotura zuzena izan behar dute eskaeran 
zehazturiko helburuekin, eta behar bezala justifikatuta eta kuantifikatuta egon 
beharko dira eskaeran. Jarduerak burutzeko kanpoko lana egin behar denean 
(inkestak, elkarrizketak eta beste), joan-etorri hauen kostuak ere bidaia eta dieten 
atalean jarri beharko dira. Atal honetan sartu ahal izango dira biltzarretan parte 
hartzeko bidaien gastuak eta inskripzio kuotak.  

7.4. Beste gastu batzuen atalean sartu ahal izango dira UPV/EHUko zerbitzu 
zentralek egindako mantentze kontratuetan sartzen ez diren konponketa eta 
mantentze lanak; era berean, hemen sartuko dira ikerketa jarduerei atxikita 
egonda, UPV/EHUn lan egiteko istripu aseguruen estaldurarik ez duten kideen 
aseguruak. 

7.5. Eska daitekeen gehienezko diru laguntza 2.000 eurokoa izango da pertsonako. 
Jarduerarako gehienez 16.000 euro eskatu ahal izango da. 

8. oinarria. ESKAERAK EBALUATZEKO IRIZPIDEAK 

Eskaerak honako irizpide hauen arabera ebaluatuko dira: 

IRIZPIDEAK PUNTUAK 

1.- Ikertaldeko irakasleen historial zientifikoa eta 
ikerketaren arlo tematikoan azkenaldian egindako 
ekarpenak. 

15 

2.- Helburuen berritasun eta garrantzia, eskaerari 
dagokion arloaren egoerarekiko. 35 

3.- Proposamenaren bideragarritasuna. Metodologiaren, 
ikerketaren diseinuaren eta lan planaren egokitasuna, 
proposatutako helburuei begira.  

50 

GUZTIRA 100 

Finantziazioa jaso ahal izateko, 70 puntu baino gehiago lortu behar dira  

 

Horrez gain, emakumezko ikertzaileak buru dituzten eskaerei emango zaie 
lehentasuna, egindako ebaluazioaren emaitzari bi puntu gehituta. 

II. MODALITATEA 

Ikerketa proiektuak 

9. oinarria. IKERKETA PROIEKTUEN HELBURUAK ETA APLIKAZIO 
EREMUA 

9.1. Ikerketa proiektuen modalitate honek UPV/EHUko ikertaldeen ikerlana 
finantzatzen du. Gainera, ingurune zientifiko, teknologiko eta humanistikoko arlo 
berritzaileetan proiektuak martxan jartzea errazten du eta kanpo finantziazioa 
lortzea zaila duten jakintza ildo edo arloetan gutxieneko proiektu kopuru bat 
sustatzen du. 

9.2 Proiektuek 1 edo 2 urte iraungo dute. 

9.3. Ikerketarekin erdietsi nahi diren baliabide, helburu eta lorpenak aintzat 
hartuta (eta ez ikertzaileen jakintza arloa edo saila), proiektuak honela sailkatu 
ahal izango dira: 

• Bost jakintza arloetan ikerlanak gauzatzeko ikerketa proiektuak (Zientziak, 
Ingeniaritza eta Arkitektura, Osasun Zientziak, Zientzia Sozial eta 
Juridikoak, eta Artea eta Giza Zientziak). Izaera esperimentala eta/edo 
teorikoa duten oinarrizko ikerketa proiektuak dira. 

• Garapen teknologikoko proiektuak. Fenomenoen aplikazio teknologikoa 
garatzea izan behar dute helburu, edo amaierako produktu jakin batzuk 
sortzea, aplikazioak, patenteak, erabilgarritasun ereduak, prototipoak eta 
merkaturatu daitezkeen edo ekoizpen sektorerako interesgarriak izan 
daitezkeen gainerako produktuak lortzeko. 

9.4. Gutxienez lau proiektu finantzatuko dira arlo jakin batzuetan (Jarduera 
Fisikoa eta Kirola, Arkitektura, Hezkuntza, Euskara eta Euskal Kultura, 
Adierazpen Artistikoa, Genero Berdintasuna, Nautika eta Gizarte Erantzukizuna), 
baita hobetzeko aukera zabala duten beste jakintza arlo batzuetan ere.  

Konpromiso hau aurretik kanpo ebaluazioa egin ondoren onartzen diren 
proiektuei aplikatuko zaie; beharrezkoa denetan, proiektua berriro diseinatzeko 
eskatuko da. 

9.5. II. modalitate honetan bi proiektu mota bereizten dira: 

a. A proiektuak: Ikertzaile gazte nagusientzako. Ikertzaile horiek, 10.1.a. 
oinarrian jarritako baldintza orokorrez gain, ondorengo hauek ere bete 
behar dituzte: 

i. Doktorea izatea eta 2016ko abenduaren 31n 41 urte baino gutxiago 
izatea. 

ii. Lehia deialdiren batean aurretiaz finantzatutako eta urtebetetik gorako 
iraupena duten proiektuetan ikertzaile nagusi gisa aritu ez izatea. 

b. B proiektuak. Doktore diren ikertzaile nagusientzako. Ikertzaile horiek 
deialdi honetako 10.1.a. oinarrian eta ondorengoetan ezarritako baldintzak 
bete behar dituzte. 

10. oinarria. TALDE ESKATZAILEEN EZAUGARRIAK 

Ikertaldeak UPV/EHUrekiko lan lotura motari buruzko baldintzaren bat (10.1 
atala) eta taldeak osatzeko baldintzak (10.2 atala) betetzen dituzten ikertzaileek 
osatu ahal izango dituzte. 

10.1. UPV/EHUrekiko lan lotura motak: 

a. UPV/EHUrekiko kontratu iraunkorra edo estatutu bidezko lotura iraunkorra 
duten langileak, UPV/EHUn kontratatuta dauden Ramón y Cajal programako 
langileak, Ikerbasque research fellows programara atxikitako langileak eta 
irakasle atxikiak. 

b. Langile ez iraunkorrak (Ramón y Cajal programako ikertzaileak eta irakasle 
atxikiak izan ezik); horiei dagokienez, UPV/EHUrekiko kontratu edo loturak 
2017ko abenduaren 31ra artekoa izan behar du. 

Horren harira, ondorengoak izango dira, besteak beste, langile ez 
iraunkorrak: 

i. Zientzia, Teknologia eta Berrikuntzari buruzko 14/2011 Legearen 21., 22. 
eta 23. artikuluetan ezarritako kontratu modalitateen bidez 
UPV/EHUrekin lotura duten langileak. 

ii. Prestatzen ari diren doktoratu aurreko ikertzaileak, praktika aldian 
daudenak. 

iii. UPV/EHUren eta Eusko Jaurlaritzaren deialdietako doktoratu ondoko 
ikertzaileak. 

Prestatzen ari diren doktoratu aurreko ikertzaileei dagokienez, beren 
doktorego tesiaren zuzendariak proiektuaren taldeko kide izan behar du, eta 
beren kontratuak ezin du 2017ko ekainaren 30a baino lehen amaitu.  

c. Ikerketako laguntzaileak, unibertsitatearen araudian ezarritako prozedurei 
jarraiki. 

10.2. Ikertaldeak osatzeko baldintzak: 

a. Taldeen gutxieneko osaera: 

i. A proiektuetan, ez dago gutxieneko ikertzaile kopururik; hala ere, 
gomendagarria da ikertzaile kopuru handiagoa parte hartzea. 

ii. B proiektuetan, gutxieneko ikertalde eskatzaileak 10.1.a. atalean aipatutako 
taldeetako bi doktorek osatuta egon behar du. 

b. Eskaera koordinatzen duen ikertzaile nagusiak 10.1.a. atalean aipatutako 
taldeetako batekoa izan behar du, doktore titulua izan eta arduraldi osoan aritu. 

Salbuespen gisa, ez da beharrezkoa izango arduraldi osoaren eskakizuna betetzea, 
Ikerketa, Garapen eta Berrikuntza Batzordeak horren aldeko txosten arrazoitua 
egiten badu, ikertzailearen maila zientifikoa kontuan hartuta. 

c. Ezin izango dute proiektu modalitate honetako ikertzaile nagusi gisa aritu 2013an 
eta 2014an UPV/EHUren Ikerketarako Laguntzen Deialdietan II. eta III. 
modalitateetako ikerketa proiektuetan ikertzaile nagusi izan direnek. 

d. Ondorengo ikertzaileek ezin izango dute proiektu modalitate honetako 
taldeetako kide edo ikertzaile nagusi gisa agertu 2015an UPV/EHUren 

Ikerketarako Laguntzen Deialdian II. eta III. modalitateetako ikerketa 
proiektuen taldeetako kide edo ikertzaile nagusi izan direnek. 

e. Ezin izango dute modalitate honetako taldeetako kide edo ikertzaile nagusi 
gisa aritu 2016an jardunean dauden UPV/EHUko ikertaldeetan edo Euskal 
Unibertsitate Sistemako taldeetan (finkatuetan) parte hartzen duten 
ikertzaileek. 

f. Ondorengoei ez zaizkie aplikagarri izango 10.2.c, 10.2.d eta 10.2.e epigrafeetako 
mugak: 

i. A proiektuko ikertzaile nagusiei. 

ii. Hezkuntza eta Kirol Fakultateko Irakasleen Atala, Hezkuntza, Filosofia eta 
Antropologia Fakultateko Irakasleen Atala, Bilboko Irakasleen Unibertsitate 
Eskola, Medikuntza eta Erizaintza Fakultateko Erizaintza Atalak, Lan 
Harreman eta Gizarte Langintza Fakultatea eta Bilboko Ingeniaritza Goi 
Eskola Teknikoko Nautika eta Itsasontzi Makineria Atalera atxikitako 
unibertsitateko irakasle eta ikertzaileei. 

10.3. Hainbat eskaeratan aldi berean parte hartzea: 

a. Ikertaldeko inork ezin izango du aldi berean deialdi honetako II. modalitate 
honetako eskaera batean baino gehiagotan parte hartu.  

Ikertzaileren batek aldi berean modalitate honetako bi proiektu-eskaera edo 
gehiagotan parte hartzen badu, pertsona hori proiektu horietatik guztietatik 
kanpo utziko da. 

b. Baldin eta deialdi honetako modalitate desberdinetara aldi berean eskaera 
bat baino gehiago aurkezten bada eta bat baino gehiago ontzat jotzen badira, 
ikertzaile nagusiak bakarra aukeratu beharko du. Horietako bat III. 
modalitatekoa bada, ordea, horrek izango du lehentasuna. 

11. oinarria. ERAKUNDEKO KIDETZEA 

11.1. Ikerketaren emaitza guztietan (argitalpenak, patenteak, prototipoak edo 
erabilgarritasun ereduak), baita sortutako jakintza zabaltzeko eta ustiatzeko 
ekintza orotan ere (parte hartzen den txosten, hitzaldi, biltzar eta ekitaldi 
zientifiko guztiak), ikertzaileek UPV/EHUko kide direla adierazi beharko dute, 
baita honen nortasun irudia jarri ere, unibertsitateak ezarritako baldintzetan. 

11.2. Ikertzaileek zein erakundeko kide diren adierazteaz gain, eskerrak eta 
aintzatespenak emateko atalean ikerketa ahalbidetu duen finantziazioa eman 
duten erakundeen izena ere jarri beharko da. 

12. oinarria. DIRU LAGUNTZEN ZENBATEKOA ETA IZAERA 

12.1. Honako hauetarako eskatu ahal izango da laguntza: 

a. Ohiko azpiegitura zientifikoa eta tresneria informatikoa. UPV/EHUko 
Kontratazio eta erosketa zerbitzuaren bidez bakarrik erosi ahal izango dira. 

b. Material suntsigarria. Proiekturako beharrezkoa bada eta behar bezala 
justifikatzen bada. 

c. Bidaiak eta dietak. Eskaeran proposatutako zereginak betetzeko edo 

emaitzen komunikazio zientifikoa biltzar zientifiko garrantzitsuetan 
egiteko badira. 

d. Bestelako gastuak. Beti izango dira aurreko partidetan sartu ezin diren 
kontzeptuei dagozkien gastuak eta behar bezala justifikatuak. 

12.2. Ekipamendu zientifikoaren erabilerak eragindako gastu guztiak material 
suntsigarriaren atalean jarriko dira. 

SGIker Ikerkuntzarako zerbitzu orokorrak erabiltzen direnean ere zerbitzu horien 
kostua material suntsigarriaren atalean jarri beharko da. 

12.3. Bidaia eta dieten atalean sartutako zenbatekoek, baita egonaldi laburrei 
dagozkienek ere (gehienez lau astekoak), lotura zuzena izan behar dute eskaeran 
zehazturiko helburuekin, eta behar bezala justifikatuta eta kuantifikatuta egon 
beharko dira eskaeran. Jarduerak burutzeko kanpoko lana egin behar denean 
(inkestak, elkarrizketak eta beste), joan-etorri hauen kostuak ere bidaia eta dieten 
atalean jarri beharko dira. Atal honetan sartu ahal izango dira biltzarretan parte 
hartzeko bidaien gastuak eta inskripzio kuotak. 

Epigrafe honetako gastuak 10. oinarrian ezarritako baldintzak betetzen dituzten 
proiektuaren taldeko kideei bakarrik dagozkie. 

12.4. Beste gastu batzuen atalean sartu ahal izango dira UPV/EHUko zerbitzu 
zentralek egindako mantentze kontratuetan sartzen ez diren konponketa eta 
mantentze lanak; era berean, hemen sartuko dira ikerketa jarduerei atxikita 
egonda, UPV/EHUn lan egiteko istripu aseguruen estaldurarik ez duten kideen 
aseguruak. Kanpoko zerbitzuak kontratatu behar direnean, bestelako gastuen 
atalean sartuko dira. 

12.5. Azpiegitura zientifikoa proiektua amaitu baino sei hilabete lehenagora arte 
eros daiteke. Denboraldi hori igarotakoan, Ikerketaren arloko Errektoreordetzak 
epigrafe honi esleitutako finantziazioa kenduko du. 

12.6. Eska daitekeen gehienezko diru laguntza 2.000 eurokoa izango da 
pertsonako eta urteko. Proiekturako gehienez 20.000 euro eskatu ahal izango da 
urteko. 

13. oinarria. ESKAERAK EBALUATZEKO IRIZPIDEAK 

Eskaerak honako irizpide hauen arabera ebaluatuko dira: 

 

IRIZPIDEAK PUNTUA
K 

1.- Ikertaldeko ikertzaile nagusiaren eta gainerako kideen 
historial zientifikoa eta proiektuaren arlo tematikoan 
azkenaldian egindako ekarpenak. (Taldeak gaian daukan 
esperientzia baloratzerakoan, positiboki baloratu behar da 
ikerketa ildo berri bati ekitea, ikertzaile nagusiak hori egiteko 
ahalmenik baduela ikusten bada). 

25 

2.- Helburuen berritasuna eta garrantzia, eskaerari 30 

dagokion arloaren egoerarekiko. 

3.- Proposamenaren bideragarritasuna. Metodologiaren, 
ikerketaren diseinuaren eta lan planaren egokitasuna, 
proposatutako helburuei begira.  

25 

4.- Aurreikusitako emaitzek ustez izango duten eragina 
(zientzian, teknologian, ekonomian, gizartean) estatuan 
nahiz nazioartean (argitalpenak, patenteak, jakintzaren 
aurrerapena edo teknologiaren aurrerapena, eta abar). 

20 

GUZTIRA 100 

 

Horrez gain, emakumezko ikertzaileak buru dituzten eskaerei emango zaie 
lehentasuna, egindako ebaluazioaren emaitzari bi puntu gehituta. 

III. MODALITATEA 

Unibertsitatea-Gizartea ikerketa proiektuak 

14. oinarria. UNIBERTSITATEA-GIZARTEA PROIEKTUEN HELBURUAK 

14.1. Proiektu hauen xedea ikertaldeei jakintza gizarteari transferitzen laguntzea 
da, baita talde horien eta beren ingurune sozioekonomikoaren arteko 
elkarreragina ahalbidetzea ere, jakintzaren transferentziari diziplina anitzetatik 
eta masa kritiko handiagoko taldeetan aurre egin ahal izateko. 

14.2. Proiektuotan Euskal Herriko erakunde sozial eta ekonomikoentzat 
erabilgarriak diren proiektu berritzaileak gauzatzea sustatu behar da.  

14.3. Deialdi honetatik kanpo geratuko dira proiektu gisa aurkeztutako zerbitzu 
proposamenak. 

14.4. Ezinbestekoa izango da proiektuan gutxienez unibertsitateko ikertalde 
batek eta erakunde ekonomiko edo sozial batek parte hartzea. 

14.5. Parte hartzen duten erakunde ekonomiko edo sozialek gutxienez proiektuko 
gastu guztien %20 ordaindu beharko dute, eskudirutan egindako ekarpenaz. GKE 
edo irabazi-asmorik gabeko beste erakunde sozialen kasuan, eskudirutan 
egindako ekarpen honen ordez, ikertzaileak edo teknikariak eskaini ahal izango 
dituzte, ikerketan modu aktiboan parte hartzeko, edo, bestela, diruzkoak ez diren 
beste ekarpen batzuk egin ahal izango dituzte, proiektua gauzatzeko egokiak 
direnak. Erakunde hauek Euskal Autonomia Erkidegoko erregistroan behar 
bezala inskribaturik eta UPV/EHUrekin indarreko lankidetzarako hitzarmena 
izan beharko dute. 

14.5. Proiektu hauek 1 edo 2 urteko iraupena izango dute. 

14.6. Erakunde ekonomiko edo sozialen balio etikoek edo proiektuaren helburuek 
talka egiten badute UPV/EHUren balio etikoekin, unibertsitateak harekin 
lankidetzan aritzea komenigarri iruditzen zaion ala ez aztertuko du. 

15. oinarria. TALDE ESKATZAILEEN EZAUGARRIAK 

UPV/EHUko taldea 

Ikertaldeak UPV/EHUrekiko lan lotura motari buruzko baldintzaren bat (15.1 
atala) eta taldeak osatzeko baldintzak (15.2 atala) betetzen dituzten ikertzaileek 
osatu ahal izango dituzte. 

15.1. UPV/EHUrekiko lan lotura motak: 

a. UPV/EHUrekiko kontratu iraunkorra edo estatutu bidezko lotura iraunkorra 
duten langileak, UPV/EHUn kontratatuta dauden Ramón y Cajal programako 
langileak, UPV/EHUra atxikita dauden Ikerbasque programako langileak, 
UPV/EHU-CSIC zentro mistoetako doktore atxikiak eta irakasle atxikiak. 

b. Langile ez iraunkorrak (Ramón y Cajal programako ikertzaileak eta irakasle 
atxikiak izan ezik); horiei dagokienez, UPV/EHUrekiko kontratu edo loturak 
2017ko abenduaren 31ra artekoa izan behar du. 

Horren harira, langile ez iraunkortzat hartuko dira, beste batzuen artean: 

i. Zientzia, Teknologia eta Berrikuntzari buruzko 14/2011 Legearen 21., 22. 
eta 23. artikuluetan ezarritako kontratu modalitateen bidez 
UPV/EHUrekin lotura duten langileak. 

ii. Prestatzen ari diren eta praktika aldian dauden doktoratu aurreko 
ikertzaileak. 

iii. UPV/EHUren deialdietako doktoratu ondoko ikertzaileak. 

Prestatzen ari diren doktoratu aurreko ikertzaileei dagokienez, beren 
doktorego tesiaren zuzendariak proiektuaren taldeko kide izan behar du, eta 
beren kontratuak ezin du 2017ko ekainaren 30a baino lehen amaitu.  

c. Ikerketako laguntzaile akademikoak, unibertsitatearen araudian ezarritako 
prozedurei jarraiki. 

15.2. Ikertaldeak osatzeko baldintzak: 

a. Gutxieneko ikertalde eskatzaileak 15.1.a. atalean aipatutako taldeetako hiru 
doktorek osatuta egon behar du. 

b. Eskaera koordinatzen duen ikertzaile nagusiak 15.1.a. atalean aipatutako 
taldeetako batekoa izan behar du, doktore titulua izan eta arduraldi osoan aritu. 

Salbuespen gisa, ez da beharrezkoa izango arduraldi osoaren eskakizuna betetzea, 
Ikerketa, Garapen eta Berrikuntza Batzordeak horren aldeko txosten arrazoitua 
egiten badu, ikertzailearen maila zientifikoa kontuan hartuta. 

c. Ezin izango dute III. modalitate honetako proiektuen taldeetako kide gisa edo 
ikertzaile nagusi gisa aritu 2015eko UPV/EHUren Ikerketarako Laguntzen 
Deialdietan II. eta III. modalitateetako ikerketa proiektuetako kide edo ikertzaile 
nagusi izan diren ikertzaileek. 

d. Ez dago inolako bateraezintasunik modalitate honetako ikerketa proiektuen 
taldeetan egotearen eta 2016n jardunean dauden ikerketa talde aitortuetan 
egotearen artean.  

e. 15.2.c epigrafeko mugak ez zaizkie aplikagarri izango Bilboko Irakasleen 
Unibertsitate Eskolara, Gasteizko Irakasleen Unibertsitate Eskolara, Donostiako 
Irakasleen Unibertsitate Eskolara, Leioako Erizaintzako Unibertsitate Eskolara, 
Donostiako Erizaintzako Unibertsitate Eskolara, Leioako Lan Harremanen 
Unibertsitate Eskolara eta Gasteizko Gizarte Langintzako Unibertsitate Eskolara 
atxikitako unibertsitateko irakasle eta ikertzaileei. 

5.3. Hainbat eskaeratan aldi berean parte hartzea: 

a. Inork ezin izango du aldi berean deialdi honetako modalitate honetako 
eskaera batean baino gehiagotan parte hartu. Ikertzaileren batek aldi berean 
modalitate honetako bi proiektutan edo gehiagotan parte hartzen badu, 
pertsona hori proiektu horietatik guztietatik kanpo utziko da. 

b. Baldin eta deialdi honetako modalitate desberdinetara aldi berean eskaera 
bat baino gehiago aurkezten bada eta bat baino gehiago ontzat jotzen badira, 
ikertzaile nagusiak bakarra aukeratu beharko du. Horietako bat III. 
modalitatekoa bada, ordea, III. modalitatekoak izango du lehentasuna. 

ERAGILE SOZIALEN LAGUNTZAILEAK 

Eragile sozialaren plantillako ikertzaile batek gutxienez hartu behar du parte 
proiektuan. Gomendagarria da goi mailako titulazioa eta proiektuaren gaian 
frogatutako esperientzia duten langileak izatea. 

16. oinarria. ERAKUNDEKO KIDETZEA 

16.1. Ikerketaren emaitza guztietan (argitalpenak, patenteak, prototipoak edo 
erabilgarritasun ereduak), baita sortutako jakintza zabaltzeko eta ustiatzeko 
ekintza orotan ere (parte hartzen den txosten, hitzaldi, biltzar eta ekitaldi 
zientifiko guztiak), ikertzaileek UPV/EHUko kide direla adierazi beharko dute, 
baita honen nortasun irudia jarri ere, unibertsitateak ezarritako baldintzetan. 

16.2. Ikertzaileek zein erakundeko kide diren adierazteaz gain, eskerrak emateko 
atalean ikerketa ahalbidetu duen finantziazioa eman duten erakundeen izena ere 
jarri beharko da. 

17. oinarria. DIRU LAGUNTZEN ZENBATEKOA ETA IZAERA 

17.1. Honako hauetarako eskatu ahal izango da laguntza: 

a. Ikertzaileak kontratatzeko laguntzak.  

b. Ohiko azpiegitura zientifikoa eta tresneria informatikoa. UPV/EHUko 
kontratazio eta erosketa zerbitzuaren bidez bakarrik erosi ahal izango dira. 

c. Material suntsigarria. Proiekturako beharrezkoa bada eta behar bezala 
justifikatzen bada.  

d. Bidaiak. Eskaeran proposatutako zereginak betetzeko edo emaitzak biltzar 
zientifiko garrantzitsuetan zabaltzeko badira. 

e. Bestelako gastuak. Beti izango dira aurreko partidetan sartu ezin diren 
kontzeptuei dagozkien gastuak eta behar bezala justifikatuak. 

17.2. Ekipamendu zientifikoaren erabilerak eragindako gastu guztiak material 
suntsigarriaren atalean jarriko dira (SGIker Ikerkuntzarako zerbitzu orokorrak 
erabiltzen direnean ere zerbitzu horien kostua material suntsigarriaren atalean 
jarri beharko da).  

17.3. Bidaia eta dieten atalean sartutako zenbatekoek, baita egonaldi laburrei 
dagozkienek ere (gehienez lau astekoak), lotura zuzena izan behar dute eskaeran 
zehazturiko helburuekin, eta behar bezala justifikatuta eta kuantifikatuta egon 
beharko dira eskaeran. Jarduerak burutzeko kanpoko lana egin behar denean 
(inkestak, elkarrizketak eta beste), joan-etorri hauen kostuak ere bidaia eta dieten 
atalean jarri beharko dira. Atal honetan sartu ahal izango dira biltzarretan parte 
hartzeko gastuak eta inskripzio kuotak. 

Epigrafe honetako gastuak 15. oinarrian ezarritako baldintzak betetzen dituzten 
proiektuaren taldeko kideei eta proiektuaren taldeko kide diren eragile sozialeko 
pertsonei dagozkie. 

17.4. Beste gastu batzuen atalean sartu ahal izango dira UPV/EHUko zerbitzu 
zentralek egindako mantentze kontratuetan sartzen ez diren konponketa eta 
mantentze lanak; era berean, hemen sartuko dira ikerketa jarduerei atxikita 
egonda, UPV/EHUn lan egiteko istripu aseguruen estaldurarik ez duten kideen 
aseguruak. Kanpoko zerbitzuak kontratatu behar direnean, bestelako gastuen 

atalean sartuko dira. 

17.5. Azpiegitura zientifikoa proiektua amaitu baino sei hilabete lehenagora arte 
eros daiteke. Denboraldi hori igarotakoan, Ikerketaren arloko Errektoreordetzak 
epigrafe honi esleitutako finantziazioa kenduko du. 

17.6. Eska daitekeen gehienezko diru laguntza 2.000 eurokoa izango da 
pertsonako eta urteko. Proiekturako gehienez 20.000 euro eskatu ahal izango da 
urteko. 

18. oinarria. ERAGILE SOZIAL LAGUNTZAILEEKIKO HARREMANA 

18.1. Erakunde ekonomiko edo sozialaren ekarpenari ez zaio mugarik ezarriko; 
deialdi honetan jasotako diruak (deialdia ebatzi ondoren emandako zenbatekoa 
kenduta) estaltzen ez dituen gastu guztiak ordain ditzake. 

18.2. Erakunde ekonomiko edo sozialaren proiektuan lagunduko duen 
pertsonaren eta UPV/EHUren arteko harremana lankidetza hitzarmen baten 
bidez arautuko da, deialdi honi erantsitako bi ereduetako bat erabilita, erakunde 
motaren arabera: 

a.- Erakundearen eta UPV/EHUren arteko lankidetza hitzarmena, ikerketa 
proiektua gauzatzeko. 

b.- GKE edo irabazi-asmorik gabeko beste erakundearen eta UPV/EHUren arteko 
hitzarmena, ikerketa proiektua gauzatzeko. 

Erakunde ekonomiko edo sozialak hitzarmena sinatu behar du deialdian eskaera 
aurkeztu baino lehen eta Ikerketaren arloko Errektoreordetzak proiektu 
proposamenaren aldeko ebazpena ematen baldin badu baino ez da indarrean 
jarriko. 

18.3. Erakunde ekonomiko edo sozialen ekarpenak zergapekoak dira eta ez daude 
BEZetik salbuetsita. 

18.4. Lehen urteko ekarpena dena batera egin beharko da. 

Horretarako, fakturan honako hauek zehaztuko dira: kontzeptua (proiektuaren 
izena), zein urtetako ekarpena den, BEZaren zerga oinarria (hori izango da 
ekarpena) eta BEZ, UPV/EHUk faktura egitean indarrean dagoen portzentajearen 
arabera kalkulatua. 

18.5. UPV/EHUk eragile sozialaren ekarpenari euskarria emateko egindako 
faktura ordainduko da fakturak ordaintzeko legeak ezarrita daukan epearen 
barruan. 

Edozelan ere, faktura jaulki eta handik hiru hilabetera ordaindu ez bada, 
proiektua baliogabetu egingo da, eta kreditua erretiratu egingo zaio. 

18.6. Proiektuak bigarren urterik balu, honela jokatuko da: 

a. UPV/EHUk bigarren urterako dirua ematera baldintzatuta egongo da, 
unibertsitateak ekitaldi horretako aurrekontuan horretarako esleipenik 
izatearen edo horretarako konpromisorik hartzearen menpe egongo baita. 

b. Lehenengo urtean lan memoria bat egingo da. Ikerketaren arloko 
Errektoreordetzak memoria onetsi beharko du bigarren urteari dagokion 
faktura jaulkitzeko. 

c. Erakunde ekonomiko edo sozialek bigarren urteari dagokion faktura 
jaulkitzen denean egingo dute ekarpena. Diru hori blokeatuta egongo da 
eta ezin izango da proiektuan erabili harik eta eragile sozialek beren 
ekarpenak egin arte. 

d. Bigarren urteko zenbatekoa urte naturala hastean ordainduko da. 
Horretarako, UPV/EHUk faktura egingo du, lehen urtekoa bezalakoa baina 
bigarren urtekoa dela adieraziz. 

19. oinarria. ESKAERAK EBALUATZEKO IRIZPIDEAK 

 

IRIZPIDEAK PUNTUAK 

1.- Proiektuaren kalitate zientifiko eta teknologikoa: 
Interes teknologiko, ekonomiko eta soziala, 
proposamenaren originaltasuna eta berritasuna, 
metodologia eta teknika instrumentalen egokitasuna, lan 
plan egingarria eta posibilista. 

40 

2.- Ikertzaileen kalitate zientifiko eta teknikoa. Deialdi 
publikoetan eta/edo kontratu bidez finantzatutako 
proiektuetan lortutako errendimendu eta produktibitate 
zientifikoa. 

30 

3.- Proiektua kudeatzeko eta teknologia/jakintza 
transferitzeko plana. 

10 

4.- Erakundearen inplikazio ekonomikoko maila eta diru 
ekarpena. 

Atal onetan puntuazioa kalkulatzeko modua:  

• Eragile sozialaren ekarpena: ≤ 20%: 0 puntu. 
• %20 < eragile sozialaren ekarpena ≤%75:       

[(% eragile sozialaren ekarpena)*20/55-7,2727] 
• Eragile sozialaren ekarpena > %75: 20 puntu. 

Atal hau ez da zenbatuko parte hartzen duen eragilea GKE 
edo irabazi-asmorik gabeko beste erakunde bat denean. 
Kasu honetan, puntuazioa 80tik 100era normalizatuko da, 
ekarpen ekonomikorik ez dagoenean beti ere. 

20 

GUZTIRA 100 

 

Horrez gain, emakumezko ikertzaileak buru dituzten eskaerei emango zaie 
lehentasuna, egindako ebaluazioaren emaitzari bi puntu gehituta. 

Finantzazioa lortze aldera nahitaezkotzat joko da (baina ez du zertan nahikoa 
izan behar) 1., 2. eta 3. irizpideen arteko puntuazioaren batuketa 60 puntukoa 
izatea. 

LAGUNTZAK EMATEKO PROZEDURA OROKORRA 

20. oinarria. ESKAERAK AURKEZTEKO EPEA 

I. modalitatea: Ikerketan hasteko edo ikerketari berriro ekiteko 
laguntzetarako deialdia aurrekontu ekitaldi osoan egongo da irekita, edo kreditu 
erabilgarria agortu arte. Horren berri emango da, denek jakin dezaten. 

Modalitate bakoitzerako araudiak egungoa ordeztuko duen hurrengo deialdia 
argitaratu arte egongo dira indarrean. 

II. modalitatea: Ikerketa proiektuetarako deialdia ekainaren 10era arte egongo 
da irekita (egun hori barne). 

III. modalitatea: Unibertsitatea-Gizartea ikerketa proiektuetarako deialdia 
ekainaren 10era arte egongo da irekita (egun hori barne). 

21. oinarria. ESKAERAK AURKEZTEA 

21.1. Eskaera ikertzaile nagusiak egingo du, bere sail/institutuko kontseiluaren 
onespenarekin. 

21.2. Eskaerak bide telematikoz aurkeztuko dira, Ikerketaren arloko 
Errektoreordetzaren gestio aplikazioaren bidez. Dokumentu hauek aurkeztu 
beharko dira unibertsitateko erregistro orokorrean:  

• I. eta II. modalitateetarako: “Sail eta institutuen eta UPV/EHUko 
ikertaldearen baimena” eta “Eskaeraren laburpena” dokumentuak. 

• III. modalitaterako: “Sail eta institutuen eta UPV/EHUko ikertaldearen 
baimena” eta “Eskaeraren laburpena” dokumentuak, eragile sozialarekin 
egindako lankidetza hitzarmena, bi aldeek sinatuta, deialdi honekin batera 
datorren eredu normalizatuaren arabera egindakoa, eta, GKE edo irabazi-
asmorik gabeko beste erakundeen kasuan, proposatutako ikerketa 
jarduerarako funtsik ez duela agertuko lukeen zinpeko aitorpena, bai eta, 
era berean, aipatutako ikerketa jarduerak erakundearen xedeak erdiesteko 
izango duen garrantzia ere.  

Ikertzaileen curriculumak PDF formatuan aurkeztuko dira aplikazio 
informatikoko UPV/EHU ikertaldea atalaren bidez, ez paperean. 

21.3. Modalitate guztietan, eskaerarekin batera, zineko adierazpena aurkeztuko 
da, 2. oinarrian adierazitako egoeraren batean ez daudela baieztatzeko. 
Adierazpena jardueran arituko den taldeko kide guztiek sinatuko dute, 
proiektuaren gauzapenean laguntzen duen erakundekoak diren pertsonak barne 
hartuta. 

22. oinarria. ESKAERAK NOLA AURKEZTU 

22.1. Eskaerak UPV/EHUko Ikerketaren arloko errektoreordeari zuzendu behar 
zaizkio. Aurreko oinarrian zehazten diren dokumentuekin batera aurkeztu behar 
dira UPV/EHUko Erregistro orokorrean, Leioan, campusetako erregistroetan edo 
ikastegietako erregistroetan. Era berean, Herri Administrazioen Araubide 

Juridikoari eta Administrazio Prozedura Erkideari buruzko 30/1992 Legearen 38.4. 
artikuluan zehaztutako moduetan ere aurkeztu ahal izango dira. 

22.2. Inprimaki ereduak webgunean eskura daitezke:  

http://www.ikerkuntza.ehu.eus/ 

23. oinarria. DIRU LAGUNTZAK KUDEATUKO DITUZTEN ORGANOAK 

Ikerketaren arloko Errektoreordetzak deialdi honetako laguntzen kudeaketa 
lanak egingo ditu, Ikerketaren gestioko zuzendaritzaren bidez.  

24. oinarria. ESKAERAK BIDERATU ETA EBALUATZEKO IRIZPIDEAK 

24.1. II. eta III. modalitateetako eskaerei dagokienez, modalitate bakoitzerako 
eskaerak aurkezteko epea amaitu eta hamar egunera, Ikerketaren arloko 
Errektoreordetzak datu edo baldintza guztiak betetzen ez dituzten eskaeren 
zerrenda argitaratuko du bere web atarian. Bertan eskaera bakoitzak zer falta 
duen zehaztuko du, interesdunek akatsa zuzen dezaten. Hamar egun 
balioduneko epea irekiko da, zerrenda argitaratzen denetik hasita, 
dokumentazioa osatzeko. Epea amaituta, akatsak zuzendu ez dituzten eskaerak 
baztertu egingo dira. 

24.2. II. modalitaterako 13. oinarrian aipatzen diren lau irizpideen eta III. 
modalitaterako 19. oinarrian aipatzen diren 1., 2. eta 3. irizpideen balorazioa 
Ebaluazio eta Prospektiba Agentzia Nazionalaren bidez egingo da. 

24.3. III. modalitaterako 19. oinarrian aipatzen den laugarren irizpidearen 
balorazioa, bertan jasotako formula aplikatuta, eta I. modalitaterako 8. oinarrian 
aipatzen diren ebaluazio irizpideen balorazioa Ikerketaren arloko 
Errektoreordetzak egingo du. 

24.4. Ebaluazio prozesuan Ikerketa, Garapen eta Berrikuntza Batzordeak, 
kanpoko ebaluatzaileek hala proposaturik, proiektuetan aldaketak egitea 
proposatu ahal izango die eskatzaileei, programa honen helburuetara hobeto 
egokitzeko. Ebaluazio prozesuan ikertaldeko buruari ebaluatzaileekin biltzeko 
eskatu ahal izango zaio, eskaeraren inguruko azalpen eta xehetasun gehiago 
emateko. 

24.5. Ebaluatzaileen ustez aurrekontu handiegia behar duten eta proposatutako 
iturrietatik diru laguntza lortzea zail duten eskaerei laguntza ukatu ahal izango 
zaie. 

25. oinarria. EBAZPENA  

25.1. UPV/EHUko Ikerketa, Garapen eta Berrikuntza Batzordeak, eskaera 
bakoitzaren ebaluazio txostena ikusita, II. eta III. modalitateetako laguntzak 
esleitzeko proposamena bidaliko dio Ikerketaren arloko errektoreordeari. 

Eskaerak deialdi honetan ezarritako ebaluazio irizpideen arabera lortutako 
puntuazioa kontuan hartuta lehenetsiko dira; hala, laguntza jasoko dute, kreditua 
agortu bitartean, baloraziorik onena lortu duten proiektuek, betiere, Ikerketa, 
Garapen eta Berrikuntza Batzordeak zehaztutako gutxieneko kalitate atalasea 
gainditzen badute. 

http://www.ikerkuntza.ehu.eus/

25.2. Ikerketaren arloko errektoreordearen ebazpen nominalaren bidez ikertzaile 
nagusi bakoitzari jakinaraziko zaio eskaera onartu zaion ala ez, eta baiezkoan, 
zenbateko laguntza emango zaion. Ebazpenarekin batera, ikertzaile nagusiari 
bere eskaeraren ebaluazioa bidaliko zaio, eta onartuak izan ez diren eskaeren 
kasuan, horren arrazoiak ere bidaliko zaizkie.  

25.3. Esleipenaren ebazpenean datu hauek zehaztuko dira laguntza bakoitzerako: 

a. Ikertzaile nagusiaren izen-abizenak. 

b. Ikertzaile nagusiaren saila edo institutua. 

c. Jardueraren izenburua. 

d. Proiektuak iraungo duen urte bakoitzerako izendatutako zenbatekoa, 
urtebete baino gehiago irautekoak badira. 

25.4. Ebazpenari dokumentu hauek erantsiko zaizkio: 

a. Egindako ebaluazioaren edukiaren informazioa. 

b. Diru laguntza onartzeko dokumentua. Dokumentu horretan ikertzaile 
nagusiak banatu beharko du jasotako laguntza. 

c. III. modalitatearen kasuan, ebazpena aldekoa bada, sinatutako 
hitzarmenari dagokion faktura. 

25.5. Ebazpenaren aurka berraztertzeko errekurtsoa egin ahal izango da, 
hilabeteko epean, Herri Administrazioen Araubide Juridikoari eta Administrazio 
Prozedura Erkideari buruzko Legearen 116. eta 117. artikuluetan ezarritakoaren 
arabera. 

25.6. Era berean, aipatu ebazpenaren kontra, administrazioarekiko auzi 
errekurtsoa jarri ahal izango da, bi hilabeteko epean, jakinarazpena egin eta 
hurrengo egunetik hasita. 

26. oinarria. DIRU LAGUNTZA ORDAINTZEKO BALDINTZAK 

26.1. I., II. eta III. modalitateetan adjudikatutako laguntzetarako, deialdiaren 
ebazpen nominala jakinarazi ondoren, ikertzaile nagusiak agiria sinatu beharko 
du ebazpenean zehaztutako finantziazio baldintzak onartzen dituela adierazteko. 

Ebazpena bidali eta zazpi egun natural igarota Ikerketaren gestioko 
zuzendaritzak ez badu finantziazio baldintzak onartzeko agiria sinatuta jaso, 
proiektuari esleitutako zenbatekoaren zati proportzionala emango zaio. 

26.2. III. modalitateari dagokionez, deialdiaren ebazpena argitaratutakoan, 
ikerketa proiektuko ikertzaile nagusiak laguntza onartu dela jakinaraziko dio 
eragile sozialari, honek hitzarmenean adierazitako finantziazioa bertan 
ezarritako baldintzen arabera eman dezan, gehienez 90 eguneko epean, ebazpena 
eman denetik hasita. 

Epe hori amaituta eragile sozialaren ekarpena jaso ezean, Errektoreordetzak 
proiektuari esleitutako aurrekontua blokeatu eta, hala badagokio, kendu ahal 
izango du. 

Aurrekontua kenduz gero, ezeztatzeko ebazpenaren bidez jakinaraziko da. 

26.3. Aurreko 26.2 atalean ezarritakoa ez da aplikagarri izango eragile soziala GKE 

edo irabazi-asmorik gabeko beste erakunde bat (ofizialki hala aitortua) bada. 

27. oinarria. SEGIMENDUA 

27.1. Ikerketaren arloko Errektoreordetzak antolatuko du diruz lagundutako 
eskaeren segimendua egiteko prozedura. 

27.2. Urteko txostena. Ikerketa proiektuko ikertzaile nagusiak jardueren jarraipen 
zientifiko eta ekonomikoari buruzko txosten partziala aurkeztu beharko du 
horretarako berariaz emango zaizkion inprimakiak erabiliz. Txosten horien 
argitan ikusten bada proiektua modu esanguratsuan aldendu dela planetik 
(aurreikusitako helburuak lortu ez direlako edo dirua ez delako planteatu ziren 
helburuetarako erabili), unibertsitateak laguntza ematen ez jarraitzea edo 
proiektua bertan behera uzteko espedientea zabaldu eta erabili ez den kreditua 
erretiratzea erabaki dezake, eta, unibertsitatea-gizartea proiektuen kasuan, 
eragile sozial finantzatzaileari berak jarritako dirutik oraindik erabili ez dena 
itzultzea. 

27.3. Amaierako txostena. Jarduerak amaitu eta hurrengo hilabetera, emaitzak 
amaierako txosten batean jasoko dira horretarako emango den inprimaki batean. 
Ikertzaile nagusiak sinatu beharko du txostena, eta haren sail edo institutuko 
zuzendariak onespena eman beharko dio. 

27.4. Amaierako ebaluazioa. Amaierako txostena hartu ondoren, lortutako 
emaitzen ebaluazioa egin ahal izango da. Ebaluaziorako hauek hartuko dira 
kontuan: 

a. Emaitzak plazaratzeko egindako argitalpenak, eta, hala dagokionean, 
lortutako aplikazioak, patenteak, prototipoak eta merkaturatzeko moduko 
bestelako produktuak. 

b. Jarduera plana gauzatzeko prozesuan zehar lortutako kanpoko 
finantziazioaren eta UPV/EHUtik jasotako finantziazioaren arteko ratioa. 

c. Modalitate bakoitzerako ezar daitezkeen beste irizpide batzuk. 

27.5. Eragile sozialaren txostena. III. modalitateko proiektuak amaitu eta gero, 
parte hartu duten eragile sozialek txostena egin beharko dute honako hauek 
azalduz: burututako jarduerak, lortutako emaitzen ebaluazioa eta emaitzok 
ustiatzeko aukerak. Txosten hau horretarako emango den inprimakian idatzi 
beharko da eta eragile sozialaren aldetik proiektuaren arduradun izandakoak 
sinatuko du. 

27.6. Modu deszentralizatuan egindako gastuen kasuan, faktura originalak 
ikerketa proiektuko ikertzaile nagusiaren sailean edo institutuan artxibatuko 
dira, eta eskuragarri egongo dira Ikerketaren arloko Errektoreordetzak, 
UPV/EHUko Barne auditoretzako zerbitzuak, Kontrol ekonomikorako bulegoak 
eta Herri Kontuen Euskal Epaitegiak informazioren bat behar dutenerako edo 
egiaztapenen bat egin nahi dutenerako deialdi honen kargura jasotako laguntzei 
buruz. 

Edozelan ere, ez da fotokopiarik onartuko jatorrizko dokumentuak galdu direla 
eta. 

27.7. Proiektuari proiektua gauzatzeko epearen barruan egindako gastuak 
bakarrik egotzi ahal izango zaizkio; hau da, epe horretan egindako erosketak, 

bidaiak, lanak, eta abar. 

28. oinarria. EMAITZEN ZABALKUNTZA ETA USTIAPENA 

28.1. Ikerketaren emaitza guztietan (argitalpenak, patenteak, prototipoak edo 
erabilgarritasun ereduak), baita sortutako jakintza zabaltzeko eta ustiatzeko 
ekintza orotan ere (parte hartzen den txosten, hitzaldi, biltzar eta ekitaldi 
zientifiko guztiak), ikertzaileek UPV/EHUko kide direla adierazi beharko dute, 
baita honen nortasun irudia jarri ere, unibertsitateak ezarritako baldintzetan. 

28.2. Ikertzaileek zein erakundeko kide diren adierazteaz gain, eskerrak emateko 
atalean ikerketa ahalbidetu duen finantziazioa eman duten erakundeen izena ere 
jarri beharko da. 

28.3. Ikerketan zehar lortu baldin bada patentagarria izan daitekeen emaitzarik 
edo jabetza intelektualaren bestelako babesen premia izan dezakeen emaitzarik, 
haien berri eman beharko zaio Ikerketaren arloko Errektoreordetzari, hark 
erregistra ditzan, adituek hala egitea komeni dela iritziz gero. Erregistroa eginez 
gero, UPV/EHU izango da patenteen eta jabetza intelektuala daukaten gainerako 
objektuen titularra, eta asmakuntzan parte hartu duten ikertzaileak asmatzaile 
gisa aitortuko dira. Erakunde edo eragile sozialekiko lankidetzan burututako 
proiektuen kasuan, titulartasun partekatua edo kasu bakoitzerako ustiapen 
eskubide espezifikoak negoziatuko dira, erakunde bakoitzak jarritako baliabide 
guztien proportzioan. 

29. oinarria. LAGUNTZAREN BALDINTZEN ALDAKETA 

29.1. Ikertaldeari diru laguntza emateko kontuan hartu diren baldintzak aldatuko 
balira edo ikertaldeak diru laguntzarik jasoko balu beste erakunde publiko edo 
pribaturen batetik, horrek bere garaian eman zen laguntzaren aldeko ebazpena 
aldatzeko ebazpena ekar lezake eta, horren bidez, proiektuari esleitutako 
aurrekontua murriztea edo, hala badagokio, kentzea. 

Horretarako, dagokion administrazio prozedura burutuko da, eta gero, Ikerketa, 
Garapen eta Berrikuntza Batzordeak proposamena edo txostena eginda, 
ebazpena emango da, azaroaren 17ko 38/2003 Lege Orokorrari jarraiki. Ebazpena 
ikertaldeko ikertzaile nagusiari jakinaraziko zaio. 

29.2. Honako kasu hauetan ulertuko da diru laguntza jasotzeko baldintzak aldatu 
direla: 

a. Ikertzaile nagusiak utzi egiten duenean proiektua, edo UPV/EHU ez den 
beste erakunde batera doanean, edo Euskal Autonomia Erkidegotik 
kanpora doanean, eta horrela arriskuan jarri jardueraren zuzendaritza edo 
helburuen lorpena.  

b. Ikerketa proiektu berbererako beste iturri batetik diru laguntza jasotzen 
denean, edo behar bezala justifikatu gabe ikerketa proiektu beraren 
aldakiak aurkezten zaizkienean beste erakunde edo zentro publiko nahiz 
pribatu batzuei diru laguntza jasotzeko, aldez aurretik Ikerketaren arloko 
Errektoreordetzari horren berri eman gabe. 

c. Deialdi honetako oinarriak –batzuk edo bat ere ez– betetzen ez direnean. 

d. Eskaeran datuak ezkutatu, aldatu edo moduren batera edo bestera 

manipulatzen direnean. 

e. Ikertaldeetako edozein kidek ikertaldea uztea, 30. oinarrian ezarritakoaren 
arabera. 

f. Jarduera finantzatzeko deialdietan sartzen ez diren gastuak egitea edo 
UPV/EHUk ezarritako kontratazio zentralizatuko prozedurak bete gabe 
gauzatzea. 

Ildo horretan, UPV/EHUk ezarritako prozedura zentralizatuetatik kanpo 
erosketaren bat eginez gero, laguntzaren emakida itzuli beharko da, erabili 
gabeko finantziazioa kenduko da eta, hala badagokio, proiektuan 
laguntzen duen erakundeari itzuli beharko zaio emandako eta une 
horretara arte erabili gabeko kopurua. 

30. oinarria. PROIEKTUKO IKERTALDEA OSATZEN DUTEN KIDEAK ALDATZEA 

30.1. Taldearen osaeran edozein aldaketa egiteko baimena eskatu beharko zaio 
Ikerketaren arloko errektoreordeari, eta hark kudeatuko du eskaeraren 
ebazpena. 

Eskaera aurkezteko epea amaitzen denetik urtebete igaro arte ez da onartuko 
inork ikertaldea uztea, ezpada ezinbestean. 

Ikerketaren arloko errektoreordeak aldaketa onartzen ez badu, errektoreordeak 
Ikerketa, Garapen eta Berrikuntza Batzordearen esku jarriko du informazio 
guztia, hark erabaki dezan. Batzordeak bere ebazpen proposamena bidaliko dio 
Ikerketaren arloko errektoreordeari. 

30.2. Ikertaldeetako kideen aldaketak, altak eta bajak Ikerketaren arloko 
errektoreordeak baimena ematen duen egunean hasiko dira eragina izaten, 
Ikerketa, Garapen eta Berrikuntza Batzordeak aurretik txostena eginda. 

31. oinarria. LAGUNTZEN HARTZAILEEN LEGEZKO ERANTZUKIZUNA  

Deialdi honetan jasota ez dagoen guztian diru laguntzei buruzko azaroaren 17ko 
38/2003 Lege Orokorrean ezarritakoari lotuko zaio; besteak beste, diru laguntzak 
itzultzeari eta arau-hauste eta zehapenen araubideari buruzko xedapenei. 

Aurreko ondorioetarako, diru laguntzei buruzko lege orokorrean aipatzen diren 
beste administrazio batzuetako organo zehatzen inguruko aurreikuspenak 
eskumen baliokideak dituen unibertsitateko organoaz (edo honen ahalik eta 
antzekoenak dituen organoaz) ari direla ulertuko da. 

32. oinarria. IKERKETA JARDUERETAN BETE BEHARREKO IRIZPIDE ETIKOAK 

32.1. Deialdi honen bidez gauzatu nahi diren jardueretan gizakiak, gizakien lagin 
biologikoak eta/edo datu pertsonalak erabili nahi badira, ondorengo baldintzak 
bete behar dira: 

• Aitorpenetan jasotako printzipio etikoak errespetatu (Belmont, 1979; 
CIOMS, 2002; Giza Genoma, UNESCO, 1997; Oviedoko Biltzarra, 1999; eta 
Tokio, 2004).  

• Indarreko araudia bete (14/2007 Legea, biomedikuntzako ikerketei 
buruzkoa; 41/2002 Legea, pazientearen autonomiari buruzkoa; Datu 

Pertsonalei buruzko Lege Organikoa, 1999koa; eta UPV/EHUko araudia, 
datu pertsonalak babesteari buruzkoa, 2008koa).  

• CEID/CEISH-UPV/EHU Ikerketako Batzorde Etikoaren aldeko txostenaren 
bidez beharrezko baimena lortu, Gobernu Kontseiluaren 2014ko 
urtarrilaren 30eko erabakiak, UPV/EHUko ikerketan eta irakaslanean etika 
organoak arautzeari buruzkoak (EHAA, 32 zk., 2014-02-17koa), jasotzen 
duen bezala. 

32.2. Deialdi honen bidez gauzatu nahi diren jardueretan animaliekin 
esperimentatu nahi bada, ondorengo baldintzak bete behar dira: 

• Nazioartean sustatutako ordezte-, murrizte- eta fintze-irizpideak 
errespetatu. 

• AMA aitorpenean, biomedikuntzako ikerketan animaliak erabiltzeari 
buruzkoan (Hego Afrika, 2006), biltzen diren esparru sozial eta zientifikoko 
balio etikoak errespetatu, eta, bereziki Russell eta Burchen (1959) hiru 
erreen printzipioa.  

• Animaliekin ikertzearen arloko indarreko araudia bete (53/2013 ED). 

• CEBA/AOEB Animalien Ongizaterako Etika Batzordearen aldeko txostena 
lortu, Gobernu Kontseiluaren 2014ko urtarrilaren 30eko erabakiak, 
UPV/EHUko ikerketan eta irakaslanean etika organoak arautzeari 
buruzkoak (EHAA, 32 zk., 2014-02-17koa), jasotzen duen bezala. 

• Eskumena duen agintearen baimena aurkeztu (Foru Aldundien 
Abeltzaintza sailak). 

32.3. Deialdi honen bidez gauzatu nahi diren jardueretan agente biologikoak 
eta/edo genetikoki eraldatutako organismoak erabili nahi badira, ondorengo 
baldintzak bete behar dira:  

• Giza osasuna eta ingurumena babestearen inguruko prebentzio, 
zuhurtasun eta informazio printzipio etikoak errespetatu.  

• Arlo honetako indarreko araudia bete (31/1995 Legea, laneko arriskuei 
aurrea hartzeari buruzkoa; 664/1997 ED, langileak eragile biologikoekin lan 
egitearen arriskuetatik babesteari buruzkoa; 665/1997, langileak eragile 
kartzinogenoekin lan egitearen arriskuetatik babesteari buruzkoa; 9/2003 
Legea eta 178/2004 ED, genetikoki eraldatutako organismoen erabilera 
konfinatua, borondatezko askapena eta merkaturatzeari buruzkoa). 

• CEIAB/ABIEB Agente Biologikoekin eta Genetikoki Eraldatutako 
Organismoekin eginiko ikerketetarako Etika Batzordearen aldeko txostena 
lortu, Gobernu Kontseiluaren 2014ko urtarrilaren 30eko erabakiak, 
UPV/EHUko ikerketan eta irakaslanean etika organoak arautzeari 
buruzkoak (EHAA, 32 zk., 2014-02-17koa), jasotzen duen bezala. Ikerketetan 
saio klinikoak egiteko beharrezkoa izango da otsailaren 6ko 223/2004 
Errege Dekretua betetzea (BOE, otsailaren 7koa). 

32.4. Deialdi honen bidez gauzatu nahi diren jardueretan enbrioi zelula amekin 
edo haietatik eratorritako zelula lerroekin ikerketak egiteko beharrezkoa izango 
da hauek betetzea: 45/2003 Legea eta hari dagokion 2132/2004 ED, soberako 
aurre-enbrioietatik eskuratutako zelula amekin ikerketak egiteko baimena 



UPV/EHUn IKERKETARAKO LAGUNTZEN DEIALDIA (2016) 

 

24 

Ikerketaren arloko Errektoreordetza 

eskatzeko baldintzak eta prozedurak ezartzen dituena, baita 09/2014 ED ere, Giza 
Zelulak eta Ehunak Emateko, Lortzeko, Ebaluatzeko, Erabiltzeko, Babesteko, 
Biltzeko eta Banatzeko Arauei buruzkoa. 

Horrez gain, giza lagin biologikoak behar bezala lortzeko eta erabiltzeko, kontuan 
izan beharko da laginekin ikertzeari buruzko araudia: 1716/2011 Errege Dekretua, 
azaroaren 18koa, ikerkuntza biomedikorako eta giza jatorriko lagin biologikoen 
tratamendurako biobankuek baimena lortzeko eta lan egiteko oinarrizko 
baldintzak ezartzen dituena eta ikerkuntza biomedikorako Biobankuen 
Erregistro Nazionalaren funtzionamendua eta antolaketa arautzen duena (BOE, 
290 zk., 2011ko abenduaren 2koa, ostirala). 

30.6. Deialdi honen bidez gauzatu nahi diren jarduerek ezin izango dute gerrarik 
piztu, sustatu eta babestu, ezta, zehatzago, armak egiteko eta/edo 
merkaturatzeko enpresekin zuzenean edo zeharka lan egin ere. 

AZKEN XEDAPENETAKO LEHENENGOA 

Ikerketaren arloko Errektoreordetzak egindako deialdietan, ikertzaileek UPV/EHUk 
darabiltzan bi hizkuntza ofizialetako edozeinetan edo ingelesez aurkeztu ahal izango 
dute dokumentazioa. 

Euskarazko dokumentazioa euskaraz ez dakiten ebaluatzaileek ebaluatu behar 
dutela ikusiz gero, Ikerketaren arloko Errektoreordetza eskatzailearekin 
harremanetan jarriko da eta zer aukera dauden azalduko dio: 

a. Eskatzaileak berak epe luzeago bat jartzea dokumentazioa gaztelaniara 
edo ingelesera itzultzeko. 

b. Ikerketaren arloko Errektoreordetzak enpresa espezializatu baten esku 
uztea itzulpena; hala eginez gero, eskatzaileak arrazoizko epe bat izango du 
itzulpena baliozkotzeko, ebaluatzera bidali baino lehen. 

 

AZKEN XEDAPENETAKO BIGARRENA 

Deialdi honek administrazio bidea agortzen du, baina haren kontra 
administrazioarekiko auzi errekurtsoa jarri ahal izango da Bilboko 
administrazioarekiko auzien epaitegietan, bi hilabeteko epean, deialdia 
argitaratzen denetik hasita. Dena dela, aukeran dago berraztertzeko errekurtsoa 
aurkeztea, hilabeteko epean. 

AZKEN XEDAPENETAKO HIRUGARRENA 

Deialdi hau UPV/EHUko Gobernu Kontseiluak onartu eta biharamunetik aurrera 
jarriko da indarrean. 

Leioan, 2016ko martxoaren 10ean 

 

 

 

 

 

 

Fernando Plazaola Muguruza 
Ikerketaren arloko errektoreordea 

